[image: ][image: ]


30ain o Hydref

AT:	Comisiynydd yr Heddlu a Throseddu, y Prif Gwnstabl, y Dirprwy Brif Gwnstabl, y Prif Gwnstabl Cynorthwyol, y Cyfarwyddwr Cyllid, y Prif Swyddog Ariannol a’r Cyfarwyddwr Adnoddau 

Copi at:	Cymdeithas Prif Swyddogion yr Heddlu ac Uwch Swyddogion/Staff 
		Staff SCHTh
		Y Wasg 

Annwyl Syr/Fadam,
Cynhelir cyfarfod o Fwrdd Atebolrwydd Heddlu Dyfed-Powys ar ddydd Mawrth y 6ed o Dachwedd am 12:30 yn Ysgol y Preseli, Crymych, Sir Benfro er mwyn trafod y materion ar yr agenda sydd ynghlwm. Mae hawl gan aelodau o’r Wasg a’r Cyhoedd fynd i’r cyfarfod hwn. Os ydych yn dymuno mynd i’r cyfarfod, gofynnir i chi gysylltu â SCHTh i’n hysbysu ymlaen llaw am unrhyw anghenion neu os ydych chi eisiau cyfrannu i’r cyfarfod drwy gyfrwng y Gymraeg.


Yr eiddoch yn gywir

Carys Morgans
Pennaeth Staff





Agenda Bwrdd Atebolrwydd yr Heddlu 
Dyddiad: 06/11/2018

Amser: 12:30 – 15:30

Lleoliad: Ystafell Ystwyth, Adeilad Penmorfa, Aberaeron

Cadeirydd y cyfarfod yw’r CHTh Dafydd Llywelyn

Deilliannau ar gyfer y cyfarfod hwn:
1. Dal y Prif Gwnstabl i gyfrif
2. Adolygu diweddariadau o themâu misol y Bwrdd Plismona er mwyn sicrhau bod cynnydd yn cael ei wneud. 
3. Sicrhau bod blaenoriaethau’r Heddlu yn unol â’r Cynllun Heddlu a Throseddu ar gyfer 2017-21.










SESIWN AGORED
Materion Gweinyddol
1. Ymddiheuriadau a Chyflwyniadau (Cadeirydd)

2. Diweddariad ynghylch camau gweithredu o gyfarfodydd blaenorol (Cadeirydd)  …………..…………15 mun (trafodaeth ynghylch camau gweithredu sydd dal ar waith yn unig)

3. Adroddiad Perfformiad yr Heddlu ar gyfer Chwarter 2     …………….50 mun                         


4. Perfformiad Ariannol yn ystod Chwarter 2	     …………………….30 mun                         
                        

5. Diweddariad ynghylch y Cynllun Cyflawni Heddlu a Throseddu …….30 mun                         
a. Bodlonrwydd Dioddefwyr 




b. Hyder Cyhoeddus


c. Iechyd a Lles Sefydliadol 


d. AHEMGTA


e. Comisiwn Cwynion Annibynnol yr Heddlu

[bookmark: _GoBack][bookmark: _MON_1602589227]           
9. Crynodeb o’r Camau Gweithredu a’r Risgiau sy’n deillio o’r Cyfarfod									……………….5 mun                         
10. Unrhyw fusnes arall    					   …………….10 mun                         

[bookmark: cysill]Cyfarfod nesaf: 10:00 – 13:00, Chwefror y 12fed yn Ysgol Dyffryn Aman, Stryd Margaret, Rhydaman.

 Adroddiad canlyniadau Bwrdd Atebolrwydd yr Heddlu [image: ]

		Dyddiad y cyfarfod:

		5 Tachwedd 2018



		Awdur:

		Irene Davies Jones               Cyfarwyddwr Cynorthwyol yr Adran Cyfiawnder Troseddol

		



		Canlyniad (ticiwch y canlyniad yr ydych yn adrodd amdano)

		



		Hyder y cyhoedd

		



		Bodlonrwydd dioddefwyr

		· Gradd





		Iechyd a Lles sefydliadol

		



		AHEM

		



		Swyddfa Ymddygiad yr Heddlu

		







Annigonol		Angen gwella			   Da		          	Ardderchog



		Beth sy’n gweithio’n dda? Sut fyddwn ni’n adeiladu ar hyn?



		Lansiodd Llywodraeth Ei Mawrhydi’r Strategaeth Ddioddefwyr Genedlaethol ar 10 Medi 2018. Mae’r Strategaeth Ddioddefwyr draws-lywodraeth hon yn nodi ymateb ar draws y system cyfiawnder troseddol tuag at wella’r cymorth a gynigir i ddioddefwyr trosedd, gan wneud asiantaethau cyfiawnder troseddol yn fwy atebol. Cydnabu gwasanaeth Dioddefwyr a Thystion Goleudy o fewn yr adroddiad fel arfer gorau, ac mae hyn wedi derbyn sylw ffafriol yn y cyfryngau lleol. Mae SCHTh wedi llunio adroddiad briffio. 



Cynhaliodd y CHTh Dafydd Llywelyn gynhadledd ym mis Gorffennaf 2018 er mwyn codi ymwybyddiaeth ynglŷn â’r holl wasanaethau a gomisiynir, gan gynnwys cyflwyniad gan wasanaeth Goleudy. Roedd y rhai a oedd yn bresennol yn cynnwys Awdurdodau Lleol, Aelodau Cynulliad, Aelodau Seneddol, Aelodau o’r Panel Heddlu a Throseddu ac uwch arweinwyr Heddlu Dyfed-Powys.



Aeth aelodau o wasanaeth Goleudy i Ddiwrnod Agored yr Heddlu ym mis Medi 2018, gan groesawu aelodau o’r cyhoedd i drafod y gwasanaethau sydd ar gael ochr yn ochr â darparwyr gwasanaethau cam-drin domestig a cham-drin rhywiol eraill.



Roedd aelodau o wasanaeth Goleudy’n bresennol yng Nghynhadledd Genedlaethol Merched y Wawr yn Llanbedr Pont Steffan. Roedd hwn yn gyfle i hyrwyddo rolau Goleudy ac ystyried syniadau ynghylch sut i ymgysylltu’n fwy effeithiol â chymunedau. Derbyniwyd adborth mewn perthynas â’r daflen wybodaeth Gymraeg, sy’n cael ei hadolygu.   



Mae Heddlu Gorllewin Mercia’n ystyried cyflwyno Gwasanaeth Dioddefwyr a Thystion mewnol, ac ymwelon nhw â gwasanaeth Goleudy ym mis Medi 2018. Derbyniwyd adborth cadarnhaol mewn perthynas â’r model Goleudy.



Lansiwyd podlediad sy’n hyrwyddo rheoli dioddefwyr ymddygiad gwrthgymdeithasol perygl canolig a pherygl uwch ar 3 Hydref 2018. Lluniwyd y podlediad yn bwrpasol i fod yn fyr a chryno o ran ateb a thrafod y prif gwestiynau sydd gan swyddogion mewn perthynas ag ymddygiad gwrthgymdeithasol. Defnyddiwyd templed y rhaglen gwis ‘Mastermind’ er mwyn cynnig ymagwedd wahanol, ysgafn tuag at annog dysgu pellach.  



Mae Heddlu Dyfed-Powys dal yn cynnal lefel cysondeb uchel mewn perthynas â chyfraddau pledion euog adeg gwrandawiadau cyntaf mewn Llysoedd Ynadon. Y ffigwr hyd yn hyn ar gyfer y flwyddyn ariannol hon yw 77.5%, sy’n uwch na’r cyfartaledd yng Nghymru a Phrydain. Mae ple euog cynnar yn byrhau taith y dioddefydd ac yn arbed tystion a dioddefwyr rhag gorfod mynd i’r llys i roi tystiolaeth. Cydymffurfiaeth â chynnig datganiad personol dioddefydd cyn y gwrandawiad cyntaf oedd  94.2% ym mis Medi 2018, gydag ychydig dros 46% o ddioddefwyr yn mynd ymlaen i wneud datganiad o’r fath. Nodwyd gweithrediadau mesurau arbennig yn gywir ym mhob un o’r achosion perthnasol namyn pedwar ym mis Medi 2018. Lle nad yw’r ddogfennaeth ofynnol wedi’i chyflwyno gan y swyddog ond mae’r Uned Datblygu Achosion yn ei ystyried yn briodol, gwneir y diwygiadau priodol cyn cyflwyno i Wasanaeth Erlyn y Goron.  



Canlyniadau a bennwyd o fewn 30 diwrnod.



Mae Heddlu Dyfed-Powys yn anelu i sicrhau bod pob achos yn cael ei ymchwilio’n drylwyr a bod canlyniad yn cael ei sicrhau. Gall canlyniad arwain at ganiatáu gwaredu neu gau achos, er enghraifft, os nad oes unigolyn a ddrwgdybir wedi’i adnabod.  

Mae’r siart uchod yn dangos canran y troseddau y pennwyd canlyniad ar eu cyfer o fewn 30 diwrnod. 

· Pennir canlyniad ar gyfer 61% o droseddau o fewn 30 diwrnod. 

· Tanau bwriadol a difrod troseddol (75%), Troseddau cyffuriau (73%), Troseddau Trefn Gyhoeddus (70%) a Thrais yn erbyn y person (70%) sydd â’r gyfran uchaf o droseddau y pennir canlyniad ar eu cyfer o fewn 30 diwrnod.

· Troseddau rhywiol (39%), Byrgleriaethau - busnesau a’r gymuned (47%), Byrgleriaethau - preswyl (54%) ac Ysbeiliad (52%) sydd â’r gyfran isaf o droseddau y pennir canlyniad ar eu cyfer o fewn 30 diwrnod, fodd bynnag, byddai hyn oherwydd cymhlethdod yr achos.  

Mae’r siart isod yn dangos canran y troseddau y pennwyd canlyniad ar eu cyfer o fewn 30 diwrnod a’r newid i’r ffigwr hwnnw dros amser. Yn ystod y 17 mis diwethaf ers i wasanaeth Goleudy gael ei lansio, mae pob math o drosedd wedi gwella’r canran y pennwyd canlyniad ar eu cyfer o fewn 30 diwrnod.  Troseddau amrywiol yn erbyn cymdeithas (71%) a Throseddau rhywiol (70%) sydd wedi gweld y cynnydd mwyaf. 

Y nifer a gafodd eu cyfeirio at wasanaeth Goleudy

Mae’r siart isod yn dangos y nifer sydd wedi’u cyfeirio ers i wasanaeth dioddefwyr a thystion Goleudy gael ei lansio ar 1 Ebrill 2017. Yn dilyn gostyngiad cyffredinol rhwng Hydref 2017 a Chwefror 2018, profwyd cynnydd o fis i fis yn nifer y cyfeiriadau hyd Awst 2018.

Mae’r tabl isod yn dangos y gwahaniaethau rhwng nifer y cyfeiriadau ar gyfer y cyfnodau 5 mis a ddadansoddwyd yn 2017 a 2018. Mae Ebrill-Awst 2018 wedi gweld cynnydd yn nifer y cyfeiriadau pob mis o 10% o leiaf (ar wahân i fis Mai 2018, a welodd cynnydd o 1%). Yn gyffredinol, yn ystod y cyfnod 5 mis hwn, mae cyfeiriadau wedi cynyddu o 13%, gyda mis Awst 2018 yn gweld y cynnydd mwyaf o 21% o’i gymharu â’r un cyfnod y llynedd.

		Beth sydd ddim yn gweithio’n dda? Sut fyddwn ni’n rheoli hyn? 

Bodlonrwydd Defnyddwyr 

Mae’r graff uchod yn dangos y canlyniadau a dynnwyd o’r Arolwg Bodlonrwydd Defnyddwyr, sef arolwg ffôn misol sy’n monitro bodlonrwydd dioddefwyr trosedd, ac mae’r data’n hysbysu gwelliannau i’r gwasanaeth yn lleol. 

Mae’r gyfradd bodlonrwydd ar gyfer y dioddefwyr a holwyd o ran cael y wybodaeth ddiweddaraf yn sylweddol is na holl agweddau eraill eu profiad. Mae Awst 2008 yn rhoi cofnod o 57%, fodd bynnag, 12 mis cyn Awst 2017, cafwyd canlyniad llawer mwy cadarnhaol, sef 80%.

Ar hyn o bryd, rhwyddineb cysylltu sydd â’r gyfradd bodlonrwydd â’r sgôr uchaf, sef 96%, a dros y 12 mis diwethaf, mae’r gyfradd bodlonrwydd wedi parhau’n uwch na 90%.

Dros y 24 mis diwethaf, mae’r 5 agwedd wahanol o’r arolwg bodlonrwydd defnyddwyr wedi derbyn sgôr cyfartalog o -

Ar hyn o bryd, mae Arolwg Trosedd Cymru a Lloegr yn cyfweld â 51,000 o bobl 16 oed a hŷn ar draws Cymru a Lloegr bob blwyddyn, sydd gyfystyr â thua 650-1000 o gyfweliadau’r flwyddyn yn ardal Heddlu Dyfed-Powys (HDP). Y sampl arolwg bodlonrwydd dioddefwyr ar gyfer y flwyddyn a ddaeth i ben ym mis Medi 2018 yw 1168. Wrth gymharu ffigurau hyder diweddaraf Arolwg Trosedd Cymru a Lloegr (Mawrth 2018) yn erbyn y canlyniadau Bodlonrwydd Dioddefwyr, ymddengys y gellir tynnu casgliadau tebyg mewn perthynas â dwy agwedd yr arolwg.  



· Cwestiwn Arolwg Trosedd Cymru a Lloegr: ‘Y canran sy’n credu bod eu gwasanaeth heddlu’n gwneud gwaith da neu ardderchog’ 71% a ‘Phrofiad Cyfan’ yn yr arolwg bodlonrwydd dioddefwyr 77%. 

· Arolwg Trosedd Cymru a Lloegr: ‘Byddai’r Heddlu’n eich trin â pharch pe baech chi’n dod i gysylltiad â nhw’ 83.6% a ‘Thriniaeth’ yn yr arolwg bodlonrwydd dioddefwyr 90.8%.



[bookmark: cysill]Ar hyn o bryd, y gyfradd fodlonrwydd ar gyfer y flwyddyn a ddaw i ben ym mis Awst 2018 yw 77.1%, gyda rhywfaint o amrywiad ymysg mathau o droseddau. Mae’r gyfradd fodlonrwydd uchaf o ran y ‘Profiad Cyfan’ ymysg dioddefwyr troseddau cerbydau ar hyn o bryd (84.2%), ac mae’r gyfradd fodlonrwydd isaf ymysg dioddefwyr troseddau treisgar (73.2%).  Er bod ‘Ysbeiliad’ yn pwysleisio cyfradd fodlonrwydd is na dioddefwyr troseddau treisgar (66.7%), mae’n werth nodi bod y maint sampl (3 arolwg) yn gogwyddo’r dehongliad o’r canlyniad yn sylweddol. 



Er ei bod hi’n braf nodi’r cysondeb y mae’r heddlu’n cyflawni mewn perthynas â ‘rhwyddineb cysylltu’ a ‘triniaeth’ (y ddau yn uwch na 90%), y ffigwr amlwg arall yw ffigwr y categori ‘cael y wybodaeth ddiweddaraf’. Mae amryw o ffactorau’n cyfrannu at y ffigwr is hwn, ond yn amlwg, mae angen i Heddlu Dyfed-Powys wneud gwelliannau. Ym mis Ebrill 2018, ailgyflwynodd yr heddlu raglen archwilio troseddau a arweinir gan uwch reolwyr. Mae’r themâu ansoddol a nodir yn ystod archwiliadau’n cael eu bwydo i mewn i fwletinau, sesiynau cefndir a phecynnau hyfforddi. Dylai’r ddolen adborth hon ddechrau cyflwyno manteision i berfformiad lleol. Mae Tîm Perfformiad yr Heddlu wedi’i gomisiynu i baratoi sleidiau sbotolau ar ddiweddariadau dioddefwyr ar gyfer cyfarfodydd tasgio sirol mis Tachwedd. Bydd y data daearyddol hwn yn cynnig ffocws a dyfnder ychwanegol i reolwyr er mwyn helpu i ailddatgan ymrwymiad yr Heddlu tuag at ddarparu’r gwasanaeth gorau posibl i ddioddefwyr trosedd. 





		Beth yw ein cyfleoedd? Sut fyddwn ni’n manteisio arnynt?



Mae SCHTh wedi cymeradwyo cynnydd o ran staff i gefnogi dioddefwyr cam-drin domestig perygl canolig. Bydd hyn yn galluogi gwasanaeth Goleudy i ddarparu rheolaeth achos trwyadl i ddioddefwyr ledled yr ardal heddlu. Mae cyfweliadau wedi’u cynnal ac mae dyddiadau cychwyn wedi’u sefydlu. 



Drwy gydol mis Hydref 2018, mae gwasanaeth Goleudy’n ymgymryd ag ymgyrch recriwtio gwirfoddolwyr ledled yr ardal heddlu. 



Ym mis Awst 2018, daeth Heddlu Dyfed-Powys yn sefydliad Rhuban Gwyn achrededig. Lansiad oedd hwn ar y cyd â Chyngor Sir Gaerfyrddin a Gwasanaeth Tân ac Achub Canolbarth a Gorllewin Cymru ar 26 Hydref 2018. Mae’r rhaglen achredu gweithleoedd Rhuban Gwyn yn cydnabod y gweithleoedd hynny sy’n cymryd camau gweithredol tuag at atal trais yn erbyn menywod. Bydd  Heddlu Dyfed-Powys yn gweithio mewn partneriaeth agos ag asiantaethau statudol ac anstatudol er mwyn hyrwyddo Rhuban Gwyn, a’r 16 diwrnod o weithredu a fydd yn cychwyn ar 25 Tachwedd 2018.

  







		Beth yw ein bygythiadau?  Sut fyddwn ni’n eu rheoli?



		Mae gan yr Ymchwilydd Ffôn presennol 0.5 swydd gyfwerth â llawn amser. Mae’r 0.5 swydd arall gyfwerth â llawn amser yn wag ar hyn o bryd. Bydd hyn yn newid unwaith y gwneir penderfyniad ynghylch cyfeiriad yr arolwg yn y dyfodol, a fydd yn dibynnu ar yr opsiwn a ddewisir o’r adolygiad o drefniadau arolygu.



Oherwydd materion sy’n ymwneud â rhai dioddefwyr y cysylltir â nhw sy’n anaddas ar gyfer eu harolygu, mae’r broses sgrinio wedi’i gynyddu, sy’n effeithio ar adnoddau cyfredol yn y Tîm Gwella Parhaus. Mae cofnodi rhifau ffôn dioddefwyr dal yn achosi pryder.















		Oblygiadau o ran Adnoddau



		Cyllid – cyllid refeniw, buddsoddi cyfalaf, cyllid allanol, comisiynu, cyfleoedd i gydweithio ac ati.

		



		Asedau – ystadau, cyfleusterau, TG ac ati.

		



		Staff – gwybodaeth a sgiliau, capasiti, gallu, hyfforddiant ac ati.

		Materion recriwtio parhaus mewn perthynas â’r swydd ymchwilydd ffôn ar gyfer cynnal yr arolwg Bodlonrwydd Dioddefwyr. Mae trosiant uchel yn y swydd oherwydd mae staff yn ei weld fel cam i mewn i’r sefydliad ac yn chwilio am swyddi eraill ar ôl ymuno. 



		Amserlenni

		





		Arweinyddiaeth

		



		Partneriaid



		







		Ystyriaethau effaith

		



		Risg

		





		Cyfreithiol

		





		Y Cynllun Heddlu a Throseddu



		



		Galw

		





		Llywodraethu



		





		Cydraddoldeb 



		



		Enw da – hyder a bodlonrwydd



		



		Amgylcheddol a Chynaliadwyedd

		





		Y cyfryngau, cyfathrebu ac ymgysylltu

		







Cymeradwyaeth Uwch Swyddog



Enw:			

		

Llofnod:	

Crime Category April 2016 to Aug 2017 | April-2017 to Aug-2018 |% Change|
Arson & Criminal Damage 62% 75% 21%
Burglary - Business and Coi 34% 47% 38%
Burglary - Residential 35% 54% 54%
Drug Offences 69% 73% 6%
Miscellaneous Crimes Agail 35% 60% 71%
Possession of Weapons 62% 69% 11%
Public Order Offences 57% 70% 23%
Robbery 45% 52% 16%
Sexual Offences 23% 39% 70%
Theft 55% 67% 22%
Vehicle Offences 48% 59% 23%
Violence Against the Perso 52% 70% 35%

Month Total Month  Total Volume changePercentage change

Category 2016-17 | 2017-18 (% change
Ease of contact 93% 95% 2%
Actions 78% 72% -9%
Kept informed 73% 67% -8%
Treatment 92% 92% 0%
Whole experience 81% 77% -5%








image3.emf
PAB Nov 2018 -  Hyder y Cyhoedd C.docx


PAB Nov 2018 - Hyder y Cyhoedd C.docx
 Adroddiad canlyniadau Bwrdd Atebolrwydd yr heddlu[image: ]

[image: ]







		Dyddiad y Cyfarfod:

		



		Awdur:

		Emma Northcote

		



		Canlyniad (ticiwch y canlyniad yr ydych yn adrodd amdano)

		



		Hyder y cyhoedd

		



		Bodlonrwydd dioddefwyr

		Gradd





		Iechyd a Lles sefydliadol

		



		AHEM

		Swyddfa Ymddygiad yr Heddlu

		







Annigonol		Angen gwella			   Da		          	Ardderchog



		Beth sy’n gweithio’n dda? Sut fyddwn ni’n adeiladu ar hyn?



		Dengys dadansoddiad o doriadau newyddion ein bod dal yn cyflawni’r penawdau yr ydym yn anelu atynt wrth ymroi i gyhoeddi newyddion ac rydym yn cyflawni’r gymysgedd yr ydym yn anelu ati o erthyglau cysylltiedig â throsedd ac apeliadau yn erbyn gwybodaeth yn hyrwyddo ymgysylltiad. Rydym hefyd yn gweld atgyfnerthiad cyson o’n negeseuon allweddol sylfaenol, a hynny o fod yn wasanaeth i’n cymunedau a dros ein cymunedau. 

Rydyn ni dal yn gweld cynnydd yn nifer ein dilynwyr ar gyfryngau cymdeithasol. Mae apeliadau sy’n seiliedig ar droseddau a digwyddiadau’n denu ymgysylltiad da sy’n arwain at ganlyniadau cadarnhaol. 



· Nifer ein dilynwyr ar Facebook ganol Gorffennaf yw 54,251 – cynnydd o tua 6% (3,111 o bobl) yn y chwarter diwethaf, gyda chynnydd sylweddol yn nifer y dilynwyr (706 o ddilynwyr newydd) ddydd Sadwrn 13 Hydref (diwrnod gwaethaf y llifogydd).



· Nifer y dilynwyr ar Twitter hyd at ganol Hydref yw 43,704 – cynnydd o 927 yn unig yn y chwarter diwethaf, gyda 137 o’r dilynwyr hyn yn ymuno â ni ac yn aros yn ystod penwythnos y llifogydd. 



Mae’r ffigurau cyfryngau cymdeithasol ar gyfer y chwarter diwethaf yn cynnwys cynnydd sylweddol yn nifer y dilynwyr yn ystod y llifogydd. Ar draws sawl platfform cyfryngau cymdeithasol ac mewn sylwadau yn y cyfryngau, bu llawer iawn o ganmoliaeth a diolch am y gwaith a wnaed gan Heddlu Dyfed-Powys o ran diogelu pobl ac eiddo, yn ogystal â’r gwaith a wnaed er mwyn hysbysu pobl am yr aflonyddu. 



Yn ddiweddar, cyflawnom ddarn o waith i edrych yn fanwl ar y negeseuon y mae pobl yn ymgysylltu fwyaf â nhw ar ein cyfrifon cyfryngau cymdeithasol. Gwyddwn mai apeliadau sy’n ymwneud â throseddau a digwyddiadau sydd fwyaf poblogaidd ymysg ein dilynwyr o bell ffordd, ond roeddem eisiau deall sut y medrwn uchafu ein dilyniant cyfryngau cymdeithasol cryf, heb gynyddu’r galw ar y tîm Cyfathrebu Corfforaethol. Gwelsom yn fuan iawn mai cynnwys fideo sydd fwyaf poblogaidd ymysg ein dilynwyr (ac mae hyn yn wir ar draws y byd), ond fideos eraill sy’n cael eu rhannu gennym ni gyda’n negeseuon ein hun y mae pobl yn ymgysylltu fwyaf â nhw ac sy’n cyrraedd y gynulleidfa fwyaf. Cyflwynodd hyn gyfle i ni dorri rhywfaint o alw o ran nifer y fideos rydyn ni’n cynhyrchu, ac yn hytrach, rhannu fideos eraill gyda’n negeseuon ein hun.  



Un enghraifft lle rydyn ni wedi defnyddio hyn yn llwyddiannus ers cynnal yr ymchwil yw ymgyrch glasfyfyrwyr 2018, sydd wedi’i hanelu at gynyddu ymwybyddiaeth myfyrwyr am ddiogelwch personol, gyda’r neges o gydsyniad yn thema gref. Defnyddiodd ein hymgyrch y fideo ‘dishgled o de’ a gomisiynwyd gan Heddlu Dyffryn Tafwys ychydig flynyddoedd yn ôl, gyda’n strategaeth gyfan wedi’i hadeiladu o gwmpas gofyn i bobl os oeddent wedi clywed y stori am de a’i chyflwyno iddynt. Derbyniodd yr ymgyrch hon gefnogaeth frwd gan brifysgolion ein hardal ni a phrifysgolion eraill yng Nghymru. Roedd yr ymgyrch yn un aml-gyfryngol, gyda chyfle clir i’r tîm plismona bro ymgysylltu, a gafodd ei groesawu yn ôl adborth a dderbyniom. Ychydig iawn a gostiodd yr ymgyrch hon yn ariannol, ac nid oedd yn drwm o ran adnoddau i ni fel tîm.



Llwyddiant arall yn ystod y chwarter hwn oedd y defnydd o Facebook Byw. Ym mis Medi, cynhaliom sesiwn holi ac ateb byw gyda’r Uwch-arolygydd Robyn Mason, a atebodd gwestiynau am droseddau gwledig. Parodd y sgwrs hanner awr, ac yn ystod yr amser hwn, cawsom dros 100 o wylwyr byw ar unrhyw adeg, gyda sawl un yn ymgysylltu ac yn holi cwestiynau. Mae’r darllediad ei hun wedi cyrraedd 25,000 o bobl, gyda’r fideo’n cael ei wylio  ar ôl y darllediad byw 10,898 o weithiau. Derbyniodd y neges a oedd yn cyd-fynd â’r darllediad 333 o ymatebion.  



Yn ddiweddar, ymunodd ein Swyddog Cyfathrebu Digidol newydd â ni, ac rydyn ni wedi derbyn lle ar y Rhaglen Plismona Digidol genedlaethol, gan roi llais i Heddlu Dyfed-Powys mewn datblygiadau cenedlaethol o gwmpas cyfryngau cymdeithasol fel sianel ar gyfer ymgysylltu a chysylltu.



		Beth nad yw’n gweithio’n dda? Sut y byddwn ni’n rheoli hyn?



		Rydyn ni’n gweld galw cynyddol ar y tîm Cyfathrebu Corfforaethol, gan gynnwys cynnydd o 20% o flwyddyn i flwyddyn yn nifer y galwadau i ddesg y wasg. Mae hyn yn effeithio ar allu’r tîm i wasanaethu pob cais MEWNOL. Yn dilyn ymarfer gwella parhaus diweddar, mae’r tîm yn datblygu mecanwaith dasgio newydd er mwyn rheoli galw a galluogi ffocws ar y negeseuon sy’n ychwanegu gwerth i Heddlu Dyfed-Powys a’r cymunedau rydyn ni’n eu gwasanaethu. 



		Beth yw ein cyfleoedd? Sut y byddwn yn manteisio arnynt?



		Mae’r sgwrs genedlaethol mewn perthynas â chyllidebau heddluoedd a phwysau’n tyfu. Dylem ychwanegu ein llais i’r sgwrs hwn er mwyn sicrhau nad yw’r sefyllfa o ran y gyllideb yn cael ei hystyried yn fater metropolitanaidd yn unig, a bod yn onest a thryloyw â’n cymunedau mewn perthynas â’r penderfyniadau anodd mae’n rhaid i ni wneud yng ngoleuni’r darlun parhaus sy’n tynhau.

Mae Swyddog Cyfathrebu Digidol wedi cychwyn ar ei swydd erbyn hyn, ac mae’n mynd i’r afael ag uchafu cyfleoedd digidol ar gyfer cyfathrebu ac ymgysylltu. Mae’n datblygu strategaeth cyfathrebu digidol newydd, sy’n cynnwys uchafu’r platfform newydd, gwell ar gyfer negeseua cymunedol ac integreiddio gwefan yr heddlu â gweithgarwch ar draws cyfryngau cymdeithasol. 



		Beth yw ein bygythiadau? Sut y byddwn yn eu rheoli?



		Mae newidiadau i’r strwythur cyfryngau lleol yn cynyddu galw ar y tîm Cyfathrebu Corfforaethol, h.y. mae galw cynyddol ar gyfer cefnogi allfeydd ar-lein, ond nid ydym yn gweld gostyngiad yn y cyfryngau print fel y mae heddluoedd eraill yn genedlaethol, sy’n golygu bod mwy a mwy o alw ar adnoddau sydd eisoes wedi’u hestyn i’r eithaf. 



Mae’r tîm Cyfathrebu Corfforaethol wedi gweld cynnydd o 40% yn nifer y galwadau i Ddesg y Wasg mewn dwy flynedd. Nid yw hyn yn cynnwys ffigurau galw rhagweithiol. 



Mae mecanweithiau ar gyfer ceisio rheoli galw wedi’u hystyried, ac mae gwaith pellach yn cael ei gyflawni i ddeall beth mae heddluoedd eraill yn profi a sut maen nhw’n gwasanaethu galw ymatebol wrth weithio i fod yn fwy rhagweithiol. Credir y gallai hyn fod yn fwy o broblem ar gyfer heddluoedd gwledig, lle mae’r wasg argraffedig yn parhau’n gryfach nag ardaloedd mwy trefol. 







		Goblygiadau o ran adnoddau



		Cyllid – ariannu refeniw, buddsoddiad cyfalaf, ariannu allanol, comisiynu, cyfleoedd cydweithio ayyb 

		Ar hyn o bryd, mae’r tîm Cyfathrebu Corfforaethol yn gweithio tu hwnt i gapasiti (gan gyflawni oriau uchel) ac rydyn ni’n edrych i weld beth fedrwn ni stopio gwneud er mwyn cefnogi timoedd plismona bro ymhellach a bodloni blaenoriaethau Prif Swyddogion.



		Asedau – ystadau, cyfleusterau, TG, ayyb. 



		Dim.



		Staff – gwybodaeth a sgiliau, capasiti, gallu, hyfforddiant ayyb  



		Mae’r tîm Cyfathrebu Corfforaethol yn blaenoriaethu darn o waith ar gyfer archwilio i unrhyw gyfleoedd pellach i Ganolfan Gyswllt yr Heddlu chwarae rôl mewn agwedd gwasanaeth cwsmeriaid o ymateb gan nad oes gan y tîm Cyfathrebu Corfforaethol yr adnoddau i staffio elfen cyswllt cwsmeriaid ein sianeli cyfryngau cymdeithasol. 



		Graddfeydd amser



		Bydd y gwaith sy’n seiliedig ar ddigwyddiadau, sydd â blaenoriaeth, bob amser yn cael ei wasanaethu. Mae blaenoriaethu gwaith sydd ddim yn ymwneud â digwyddiadau’n dod yn fwyfwy heriol. 





		Arweinyddiaeth



		Dim.





		Partneriaid



		Bydd gweithio mewn partneriaeth yn allweddol i wella hyder y gymuned. Mae perthnasau BGC yn cael eu huchafu i gyflawni hyn.







		Ystyriaethau effaith

		



		Risg

		Adroddiadau hanesyddol (AHEM, Comisiwn Cwynion Annibynnol yr Heddlu), nid yn awr. Materion ASP yn perthyn i unigolion.



		Cyfreithiol

		Safonau’r Gymraeg. Rheoliad Diogelu Data Cyffredinol.



		Cynllun Heddlu a Throseddu

		Dim.



		Galw

		Galw digwyddiadau ymatebol ar waith a drefnwyd. 



		Llywodraethu



		Dim.



		Cydraddoldeb

		Rydym yn gweithio’n galed i gyflenwi gwasanaeth dwyieithog fel sy’n ofynnol ohonom o dan ein rhwymedigaethau i gydymffurfio â Safonau’r Gymraeg a’n hymrwymiad sefydliadol i’r iaith. Mae’n her cynnal ein natur ddigymell wrth gyfathrebu (yn enwedig ar gyfryngau cymdeithasol), ond mae’n un yr ydym yn ei reoli ar y sianeli corfforaethol hyd yma (Mae 2.5 aelod staff cyfwerth â llawn amser yn rhugl yn y Gymraeg gyda’u hyder yn amrywio wrth ysgrifennu Cymraeg yn gywir). 



		Enw da – hyder a bodlonrwydd 



		Adroddiadau hanesyddol (AHEM, Comisiwn Cwynion Annibynnol yr Heddlu), nid yn awr; Digwyddiadau ar raddfa fawr nad ydynt dan ein rheolaeth (mae ymateb o fewn ein rheolaeth).   



		Amgylcheddol a chynaliadwyedd

		Dim.







		Cyfryngau, cyfathrebu ac ymgysylltu 

		Galw digwyddiadau ymatebol ar waith a drefnwyd. 







Cymeradwyaeth uwch swyddog 

		Dyddiad y cyfarfod:

		6ed Tachwedd 2018



		Awdur:

		Steve Cadenne De Lannoy

		



		Canlyniad (ticiwch y canlyniad yr ydych yn adrodd yn ei gylch)

		



		Hyder y cyhoedd

		



		Bodlonrwydd dioddefwyr

		Rating





		Iechyd a lles y sefydliad

		



		AHEM

		



		Swyddfa Ymddygiad yr Heddlu 

		







Annigonol		               Angen gwella		       Da		          	Ardderchog



		Beth sy’n gweithio’n dda? Sut fedrwn ni adeiladu ar hyn?



		

· Mae’r gwaith o gyflwyno Rhaglen Arweinyddiaeth Drawsffurfiol ar gyfer rheolwyr llinell ac arweinwyr, nad oeddynt wedi’u cynnwys yn y grŵp cychwynnol o uwch arweinwyr, wedi ei gynllunio. Mae hwn wedi’i anelu at Ringylliaid ac Arolygwyr, ynghyd â’r staff cefnogi cyfatebol.  Cychwynnodd y cwrs 1 wythnos, a gymeradwywyd gan arweinwyr ffrwd gwaith ‘Arweinyddiaeth’ Calon, ar yr  17eg Medi 2018, gyda deg cynrychiolydd yn derbyn y set canlyniadau dysgu. Cyflwynwyd cwrs arall ar ddydd Llun 8fed Hydref a bwriedir cyflwyno cyrsiau pellach cyn toriad y Nadolig. I gyd, bydd cyfanswm o 68 o oruchwylwyr a rheolwyr wedi derbyn y rhaglen erbyn hynny.  Trefnwyd cyrsiau ar gyfer 2019 hefyd, gyda’r nod o gyflwyno’r rhaglen i weddill y grŵp targed o tua 290 o oruchwylwyr a rheolwyr.   Bydd y rheiny’n cael eu rhannu’n garfannau cymysg i hybu cyfnewid profiadau wrth ymgymryd â’r rhaglen. Mae’r ffigur gwreiddiol o 450 o oruchwylwyr a rheolwyr, a ddynodwyd fel y targed ar gyfer y Rhaglen Arweinyddiaeth Drawsffurfiol, wedi ei newid i 358 drwy hepgor rhai swyddi a graddau technegol nad oedd ganddynt gyfrifoldebau rheoli. 



· Oherwydd ymrwymiadau gweithrediadol ar ddechrau mis Hydref 2018, cafodd yr ail ddiwrnod gwerthuso ar gyfer uwch reolwyr a fu’n rhan o’r rhaglen Arweinyddiaeth Drawsffurfiol wreiddiol ei ohirio. Bydd dyddiad newydd yn cael ei drefnu yn gynnar yn 2019, a hysbysir y 60 uwch arweinydd uchaf o hynny.



· Yn ôl y bwriad, cafodd swyddogion heddlu newydd eu recriwtio ym mis Medi 2018, fodd bynnag gostyngwyd y nifer o 22 i 16 o recriwtiaid.  Bwriedir derbyn 22 recriwt pellach ym mis Mawrth 2019, ac wedi hynny, 22 o recriwtiaid newydd pob Mawrth a Medi yn unol â’n cynllun Fframwaith Cymwysterau Addysg yr Heddlu (PEQF). Dangosir isod amcangyfrif o faint y gweithlu gan gymryd i ystyriaeth ymadawyr a dechreuwyr newydd:



		

		Gorff 2018

		23ain Hydref 2018



		Gweithlu Awdurdodedig 

		1163.08

		1164.08



		Gweithlu Gwirioneddol 

		1159.52

		1168.89



		Ffactor Swyddi Gwag

		-3.56

		+4.81







Dylid nodi bydd y gweithlu gwirioneddol yn gostwng i 1155.60 erbyn diwedd mis Hydref 2018.  Mae hyn o ganlyniad i nifer uchel o ymadawyr, oherwydd ymddeoliadau ac ymadawiadau gwirfoddol.   



Yn ystod y ddau fis nesaf bydd 14 arall o swyddogion yn gadael yr heddlu fel rhan o’r Cynllun Ymadael Gwirfoddol, a hynny ar ben y 15 swyddog y disgwylir iddynt ymddeol neu drosglwyddo. Mae hyn yn golygu y bydd ein Gweithlu awdurdodedig yn gostwng gan bwyll dros y misoedd sydd i ddod cyn cynyddu eto ym mis Mawrth pan fydd y recriwtiaid newydd yn ymuno â ni.



Dylid nodi fodd bynnag bydd y gweithlu y cyllidwyd ar ei gyfer hefyd yn gostwng i 1162.08 erbyn 31ain Hydref gyda gostyngiad o un swydd Arolygydd ac un swydd Rhingyll o’r gweithlu awdurdodedig.  



· Cyhoeddwyd y rhaglen Llwybr Carlam ar gyfer 2019 o fewn yr heddlu, ac mae’n agored ar gyfer ceisiadau o ddydd Llun 1af Hydref i ddydd Llun 29ain Hydref 2018. Anelir y rhaglen hon at Gwnstabliaid yr Heddlu o fewn y gwasanaeth all ddangos bod ganddynt y gallu gweithrediadol i gyrraedd rheng Arolygydd o fewn dwy flynedd a’r potensial i gyrraedd rheng Uwcharolygydd yn ystod eu gyrfa.  



· Penodwyd 6 prentis staff yr heddlu (Gweinyddiaeth Busnes Lefel 2) a fydd yn cychwyn ddydd Llun 5ed Tachwedd 2018. Bydd y prentisiaid yn gweithio yn y meysydd busnes canlynol ar gytundebau 2 flynedd: 

1. Caffael

1. Iechyd a Diogelwch

1. Systemau a Thechnoleg Gwybodaeth (SThG)

1. Gwasanaethau Pobl

1. Uned Cefnogi Busnes

1. Cydweithio ac Effeithlonrwydd 



Yn anffodus nid ydym wedi llwyddo i benodi Prentis Beiriannydd ar gyfer y Gwasanaethau Fflyd hyd yn hyn.



· Gweithredu Llwyfan Recriwtio Cymru Gyfan - Oleeo. Mae proses recriwtio cychwynnol yr Heddlu wedi cael ei defnyddio yn ‘fyw’ gan Heddluoedd De Cymru a Gogledd Cymru. Mae’r gwerthusiad cychwynnol wedi amlygu arbedion effeithlonrwydd sylweddol ar gyfer y timau recriwtio a gwell profiadau o ran yr ymgeiswyr. O safbwynt Heddlu Dyfed-Powys byddwn yn gweithredu’r broses recriwtio gychwynnol hon y tro nesaf y byddwn yn hysbysebu am recriwtiaid newydd ym mis Ionawr 2019.  I ni, bydd yr asesiad ar-lein awtomatig o ymgeiswyr a gyflawnir gan Oleeo yn cymryd lle’r broses o farcio ymgeiswyr â llaw.  Bydd hyn yn creu arbedion amser i’r tîm recriwtio ac arbedion cost, gan fod y marcio hyn yn cael ei wneud yn allanol ar hyn o bryd.



Mae prosesau ar gyfer recriwtio staff yr heddlu a swyddogion heddlu yn fewnol yn cael eu datblygu a bwriedir cynnal profion o’r prosesau hyn gan heddluoedd ym mis Tachwedd 2018. 



· Mae Swyddogion Cefnogi AD yn y rhanbarthau a’r pencadlys yn parhau i ehangu eu meysydd gwaith. Yn ystod y misoedd diwethaf maent wedi rhoi cyflwyniadau Fframwaith Cymwyseddau a Gwerthoedd (CVF) fel rhan o weithdai Proffil Asesu Datblygiad (y cyfeirir atynt mewn mwy o fanylder isod). Buont hefyd yn gysylltiedig â’r prosesau dyrchafu rhingylliaid yn y rhanbarthau. Maent yn parhau i ganolbwyntio ar faterion yn ymwneud â phresenoldeb a pherfformiad swyddogion a staff yn eu hardaloedd ac maent hefyd yn rhan anhepgor o brosesau’r Grŵp Rheoli Adnoddau ac yn paratoi data amser gwaith a gollwyd i fwydo penderfyniadau’r Grŵp hwnnw.     



· Mae’r data a gyflwynir isod yn nodi’r amser gwaith a gollwyd fesul mis. Dangosir data ar gyfer swyddogion a staff ar wahân yn ogystal â’r cyfanswm. Dangosir y data misol o Ebrill 2017 fel bod modd cymharu’r blynyddoedd.  



		

		Ebr-17

		Mai-17

		Meh-17

		Gorff-17

		Awst-17

		Medi-17

		Hyd-17

		Tach-17

		Rhag-17

		Ion-18

		Chwe-18

		Maw-18

		Cyfanswm 



		% Amser Gwaith a Gollwyd - Swyddogion yr Heddlu

		3.59

		3.15

		4.52

		4.63

		4.41

		4.47

		4.65

		5.29

		5.41

		5.92

		4.51

		3.76

		4.54



		% Amser Gwaith a Gollwyd – Staff yr Heddlu 

		5.64

		5.78

		4.48

		5.72

		5.24

		5.13

		4.57

		5.57

		7.8

		6.78

		6.31

		6.25

		5.73



		% Cyfanswm Amser Gwaith a Gollwyd

		4.22

		3.97

		4.51

		4.90

		4.63

		4.64

		4.62

		5.37

		6.04

		6.16

		5.00

		4.45

		4.88



		 

		 

		 

		 

		 

		 

		 

		 

		 

		 

		 

		 

		 

		 



		 

		Ebr-18

		Mai-18

		Meh-18

		Gorff-18

		Awst-18

		Medi-18

		Cyfanswm hyd yn hyn 

		 

		 

		 

		 

		 

		 



		% Amser Gwaith a Gollwyd – Swyddion yr Heddlu

		3.32

		2.85

		3.69

		4.63

		4.72

		4.33 

		3.20

		 

		 

		 

		 

		 

		 



		% Amser Gwaith a Gollwyd – Staff yr Heddlu

		5.02

		4.62

		5.11

		5.84

		4.18

		 4.01

		4.13

		 

		 

		 

		 

		 

		 



		% Cyfanswm Amser Gwaith a Gollwyd

		3.76

		3.34

		4.08

		4.96

		4.20

		 4.01

		3.39

		 

		 

		 

		 

		 

		 







Mae’r data isod yn tystiolaethu bod absenoldeb salwch yn gostwng. Y prif reswm am absenoldeb salwch o hyd yw anhwylder seicolegol (28.57% o’r absenoldebau ar yr 17eg Hydref) ac anhwylder cyhyrysgerbydol (26.37% o’r absenoldebau ar yr 17eg Hydref). Mae hon yn duedd cenedlaethol yn ogystal ag o fewn yr Heddlu. 



Mae cyhoeddiadau iechyd yn ymwneud â digwyddiadau diweddar o ddolur rhydd a chwydu ledled ardal yr heddlu yn cael eu hadlewyrchu yn y cynnydd yn nifer y bobl sy’n riportio'n sâl oherwydd anhwylder system dreulio.  



Mae rheoli presenoldeb a pherfformiad yn effeithiol yn parhau i fod yn flaenoriaeth i’r Heddlu a rhoddir gwybodaeth rheoli i Brif Swyddogion ac uwch reolwyr yn wythnosol. Mae’r data hwn yn nodi pob swyddog ac aelod staff sy’n absennol oherwydd salwch; p’un ai y cyrhaeddwyd unrhyw drothwy gweithredu a ph’un ai oes cynllun cefnogi mewn lle. 



Mae proses y Bwrdd Rheoli Salwch a Phresenoldeb yn sicrhau bod achosion hir dymor a chymhleth yn cael eu hadolygu a’u rheoli’n gyson. Mae’r Swyddogion Cefnogi AD yn y rhanbarthau yn canolbwyntio ar y maes hwn gan roi cefnogaeth, cyngor a chanllawiau i reolwyr llinell ar sut i ddelio ag achosion. Bwriedir cynnwys data Absenoldeb Salwch gyda data perfformiad misol yr Heddlu.  



· Mae gwaith pellach yn mynd yn ei flaen o fewn yr Uned Iechyd Galwedigaethol i adnabod yr angen a’r manteision o gynnal archwiliadau iechyd gorfodol yn ogystal â dynodi’r ddarpariaeth seicolegol gyffredinol ar gyfer yr heddlu. Bydd y gwaith hwn yn ffurfio rhan o’r adroddiad seicolegol cyffredinol y disgwylir ei gwblhau erbyn diwedd 2018. Mae Ymgynghorydd Iechyd Galwedigaethol sy’n arbenigo mewn iechyd meddwl wedi dechrau gyda’r heddlu gan roi arbenigedd a chadernid ychwanegol yn y maes arbenigol hwn.  



· Mae’r Uned Iechyd Galwedigaethol wedi bod yn weithgar yn addysgu staff ac asiantaethau eraill (megis caplaniaid a chwnsleriaid allanol) ynghylch rôl Iechyd Galwedigaethol a phwysigrwydd atgyfeiriadau amserol a phriodol, a hybu ymagwedd integredig tuag at iechyd a lles. Mae adolygiad o gyflwyniadau hyfforddi ynghylch iechyd a lles yn mynd yn ei flaen er mwyn sicrhau cysondeb ac osgoi dyblygu gwaith. Cyflawnir y gwaith hwn gyda golwg ar ymgorffori unrhyw beth y gellir ei ddysgu o brosiect ACE.



· Mae’r heddlu’n parhau i chwilio am ffyrdd o ymgysylltu â staff a cheisio eu barn, gan gynnwys defnyddio arolwg staff. Eleni am y tro cyntaf rydym wedi cyflogi Prifysgol Durham i gynnal yr arolwg ac i ddadnsodi’r ymatebion ar ein rhan.  Mae’r arolwg wedi ei greu’n bwrpasol ar gyfer plismona gyda’r nod o bennu mesurau allweddol ar gyfer ffactorau yn y gweithle, agweddau, cymhelliad a lles staff.  Mae Prifysgol Durham eisoes yn gweithio gyda dros 20 o heddluoedd ar draws y wlad, ac maent wedi ymrwymo i’n helpu ni i ymaddasu ac ymateb i adborth y staff. Caeodd yr arolwg ar y  15fed Hydref ac roedd 62% o’r gweithlu wedi ei gwblhau.  Mae’r gyfradd ymateb yn ei hun yn arwydd o lefel dda o ymgysylltu â’n staff (36% oedd y gyfradd ymateb yn 2016 a 53% yn 2017).  Mae ymatebion yr arolwg yn cael eu dadansoddi ar hyn o bryd a dylid adrodd arnynt ym mis Rhagfyr.







		Beth sy’ ddim yn gweithio’n dda? Sut fedrwn ni reoli hyn?



		· Fel y disgrifiwyd uchod, mae absenoldeb salwch sy’n gysylltiedig ag anhwylder seicolegol yn duedd sy’n parhau i beri gofid i’r heddlu ac yn genedlaethol.  Fodd bynnag mae ciplun o absenoldeb salwch ar yr 17eg Hydref yn dangos mai 28.57% o’r absenoldebau a gofnodwyd fel anhwylder seicolegol. Mae hyn yn is na’r 38.82% o absenoldebau salwch a gofnodwyd fel anhwylderau seicolegol ar y 23ain Gorffennaf, ond mae’n dal i fod y canran uchaf o absenoldebau.   Rydym wedi dechrau ymgysylltu â thîm y prosiect ACE i ystyried cyfleoedd ar gyfer dadansoddi ein data er mwyn canfod beth sy’n achosi’r salwch a chyllid posib ar gyfer ymyriadau/cefnogaeth ychwanegol i’n staff.   



· Cafodd y Proffil Asesu Datblygiad (DAP) newydd ei lansio ar y 1af Hydref 2018, gan ddisodli’r broses iTRENT flaenorol - Adolygu Perfformiad a Datblygiad. Cyfeiriwyd yn fanwl at y newid hwn mewn diweddariadau blaenorol i Fwrdd Atebolrwydd yr Heddlu, ac fe’i gwnaed oherwydd bod y system faenorol, er gwaethaf datblygiadau sylweddol, yn dal i gael ei hystyried gan lawer yn ‘anaddas i’r pwrpas’ ac yn rhwystr i bobl sy’n ceisio ymgysylltu â’r broses. 





Bydd y broses Proffil Asesu Datblygiad ar gyfer 2018/2019 yn rhedeg am 6 mis tan y 31ain Mawrth 2019. Mae’r Proffil Asesu Datblygiad newydd ar gael drwy dudalen gartref y fewnrwyd ac mae wedi’i gysylltu â chronfa ddata iTRENT.  



Cychwynnodd gweithdai galw-heibio ar gyfer y Fframwaith Cymwyseddau a Gwerthoedd a’r Proffil Asesu Datblygiad newydd ym mis Medi 2018 a byddant yn rhedeg tan y 15fed Tachwedd 2018.  Hyd yn hyn mae 563 o bobl wedi cymryd rhan yn y gweithdai hyn.  Anogwyd pobl i fynychu’r gweithdai a gofynnwyd am sesiynau ychwanegol; bydd y rheiny’n cael eu cyhoeddi ar ddiwedd mis Hydref i alluogi staff i ymgyfarwyddo â’r prosesau newydd. Roedd cyfnod gosod Amcanion y Proffil Asesu Datblygiad newydd i fod i gau ar y 31ain Hydref 2018, fodd bynnag mae hwn wedi cael ei estyn i alluogi staff i gyfarwyddo â’r system newydd.  



Mae’r Proffil Asesu Datblygiad yn cynnwys y nodweddion newydd canlynol:-



· “Dyddlyfr adfyfyriol” i unigolion nodi tystiolaeth wythnosol/misol o’u gwaith.

· Basged tystiolaeth i storio tystiolaeth am unrhyw adborth.

· Fframwaith Cymwyseddau a Gwerthoedd gyda 6 maes cymhwysedd newydd, er mwyn alinio’r dystiolaeth a gasglwyd yn y dyddlyfr adfyfyriol yn erbyn y dangosyddion ymddygiad.    

· Adran o’r enw “cyfarfodydd un-i-un”. 

· Tudalen Dadansoddiad Anghenion Hyfforddi, fel bod modd i reolwyr gofnodi’n ffurfiol a chyfiawnhau ceisiadau am hyfforddiant a/neu gyfleoedd datblygu.   

· Adran newydd o’r enw “Rheoli Dawn” i reolwyr ei arnodi os ydynt yn ystyried bod unigolyn yn addas ar gyfer datblygiad yn y dyfodol e.e. dyrchafiad i’r rheng neu’r radd nesaf. 

· Llwybrau Gyrfaol 

· Ar gael drwy ddyfeisiau symudol, i’w gwneud hi’n haws i unigolion gael mynediad o bell.

· Archwiliad sgiliau cynwysedig a pharhaol.



Ar y 23ain Hydref 2018, roedd 801 o bobl wedi cwblhau’r adran manylion personol (40% o fewn y 3 wythnos gyntaf) o’r broses Proffil Asesu Datblygiad newydd ac roedd 105 wedi cwblhau’r adran gosod amcanion.



Bydd adborth a dderbynnir am y broses newydd yn hwyluso cyflwyno newidiadau dynamig cyn i’r flwyddyn adrodd 2019/20 gychwyn o ddifrif ar y 1af Ebrill 2019. Mae datblygiad cyfnodau allweddol y Proffil Asesu Datblygiad newydd yn parhau dwy ymgysylltu brwd â thîm gweithio technegol yn cynnwys gweithwyr SThG allweddol, dan oruchwyliaeth y Pennaeth Hyfforddi, yr Uwcharolygydd Peter Roderick a Meriel Lewis (Uwch Reolwr AD).





		Pa gyfleoedd sydd ar gael i ni? Sut fedrwn ni fanteisio arnynt? 



		

· Trawsnewid Gweithlu – mae’r heddlu’n parhau i weithio ar ystod eang o fentrau cenedlaethol sy’n cefnogi  Trawsnewid Gweithlu o fewn plismona. Mae’r rhaglenni’n cynnwys: 



Llwybrau Mynediad – Diwygio systemau a phrosesau recriwtio cychwynnol, Prentisiaethau.

Diffinio a Chymharu Rolau - Fframwaith Cymwyseddau a Gwerthoedd (CVF), Proffiliau Rôl

Datblygiad Proffesiynol - Adolygu Perfformiad a Datblygiad a Datblygiad Proffesiynol Parhaol, Fframwaith Cymwysterau Addysg yr Heddlu

Cyswllt rhwng cyflog a chydnabod sgiliau, cymhwysedd a chyfraniad - Asesu a Chydnabod Cymhwysedd (ARC) Sylfaenol, Uwch Ymarferydd a Thrwydded i Ymarfer (wedi’i danategu gan ARC)



Gall pob un o’r mentrau hyn gyfrannu tuag at fframwaith proffesiynol sy’n datgloi llawn botensial pobl a’u galluogi i roi’r gwasanaeth gorau posib i’r cyhoedd.  Rydym yn gweithio ar lefel Cymru gyfan yn enwedig ym meysydd recriwtio cychwynnol, Fframwaith Cymwysterau Addysg yr Heddlu a phroffiliau rôl.  



· Nawr bod Swyddogion Cefnogi AD wedi eu sefydlu yn y rhanbarthau, mae cyfle i ehangu’r gefnogaeth a roddir i reolwyr llinell. Yn ogystal ag edrych ar ddarparu digwyddiadau Datblygiad Proffesiynol Parhaol ar bynciau’n ymwneud â Rheoli Pobl, rydym yn ystyried sut y gall y math hwn o gyflwyniad gynorthwyo’r cwrs i reolwyr llinell sydd wedi’i drefnu ar gyfer 2019.   



· Mae Heddluoedd Dyfed-Powys, De Cymru a Gwent wrthi’n drafftio manyleb swydd a chytundeb ar y cyd ar gyfer gwasanaethau Ymarferydd Meddygol Dethol (SMP). Mae gan hyn y potensial i roi sicrwydd o ran effeithiolrwydd cost y ddarpariaeth ac i gyd-nerthu’r heddluoedd unigol o ran gwasanaethau Ymarferydd Meddygol Dethol.            



· Rhyddhawyd yr Holiadur Archwilio Sgiliau cynhwysfawr ar-lein i’r holl weithlu ar ddydd Mercher 8fed Awst 2018, a’r dyddiad cau oedd dydd Llun 17eg Medi.  Pwysleisiwyd wrth y staff ei bod yn orfodol i’r ‘holl staff’ gwblhau’r holiadur. Siomedig oedd nodi ar y dyddiad cau mai dim ond 728 o staff oedd wedi cwblhau’r holiadur.  Yn dilyn ymdrechion pellach i wella’r gyfradd cwblhau, cysylltodd yr Uwcharolygydd Peter Roderick, Pennaeth Hyfforddiant yn uniongyrchol â’r rheiny nad oeddynt wedi ei gwblhau, ac estynnwyd y dyddiad cau i’r 29ain Hydref.  Ar y  19eg Hydref 2018, roedd cyfanswm o 1,500 wedi ei gwblhau, sef cyfradd o 75%.  Ymgysylltir ymhellach â gweddill y staff dros y dyddiau sy’n weddill i sicrhau cyfradd cwblhau o 100%. Bydd yr Adran Gwasanaethau Dysgu a Datblygu yn dadansoddi’n feirniadol yr ymatebion i’r 48 cwestiwn yn yr holiadur, gan nodi unrhyw fylchau sgiliau amlwg a chreu ‘Cynllun Gweithredu Hyfforddi’ wedi ei flaenoriaethu ar gyfer meysydd datblygu, gan ymgorffori’r rheiny mewn cyfres o weithgareddau datblygu a fydd yn cael eu rhoi ar waith dros gyfnod y cynllun hyfforddi wedi ei brisio ar gyfer 2019/20. Canlyniad naturiol y broses archwilio sgiliau fydd diweddaru’r wybodaeth gyfredol a geir yng nghronfa data hyfforddi a phersonél iTrent, gan roi gwell gwybodaeth i’r sefydliad ynghylch ‘gallu a chapasiti’ y gweithlu. Mae cwestiynau arweinyddiaeth yn rhan o’r holiadur archwilio sgiliau cyffredinol, gyda chwestiwn penodol sy’n galluogi arweinwyr i hunanasesu p’un ai ydynt yn ystyried eu hunain yn hyderus ac yn gymwys i arwain eu tîm.







		Pa beryglon sy’n ein hwynebu?  Sut allwn eu rheoli?



		· Achwyniadau/Tegwch yn y Gwaith – cafwyd dyfarniad ‘gwael’ yn dilyn Adolygiad Achwyniadau gan AHEM ac mae hwn yn faes fydd yn cael sylw yn Adolygiad AHEM yn ystod mis Hydref 2018. Cafodd y maes hwn ei amlygu o’r blaen gan AHEM ac mae’n gysylltiedig ag arolwg staff ac adborth Buddsoddwyr Mewn Pobl ar sut yr ymdrinnir â phroblemau staff.   



Cyflwynwyd nifer o newidiadau polisi a phroses gyda pholisi newydd yn cael ei gyhoeddi ar ddechrau mis Hydref.  Cyhoeddwyd hysbysiadau gan yr heddlu a rhoddwyd cyflwyniadau mewn cyfarfodydd i godi ymwybyddiaeth. 



· Trawsnewid Gweithlu - mae’r rhaglenni sy’n rhan o drawsnewid gweithlu yn eang eu cwmpas. Y meysydd lleiaf datblygedig o safbwynt gweithredu’r heddlu yw:



Diffinio a Chymharu Rolau – Fframwaith Cymwyseddau a Gwerthoedd (CVF), Proffiliau Rôl 

Cyswllt rhwng cyflog a chydnabod sgiliau, cymhwysedd a chyfraniad  - Asesu a Chydnabod Cymhwysedd (ARC) Sylfaenol, Uwch Ymarferydd a Thrwydded i Ymarfer (wedi’i danategu gan ARC)



Rydym yn cydweithio gyda heddluoedd eraill lle y bo rhannu adnoddau ac arbenigedd yn gwneud synnwyr.  Rydym hefyd yn blaenoriaethu meysydd gwaith i geisio sicrhau cydbwysedd rhwng gofynion sy’n cystadlu yn erbyn ei gilydd.  



· Oni fydd proffilio sgiliau iTrent wedi’i gwblhau bydd hynny’n effeithio ar ddefnydd y data o ran cynllunio olyniaeth a gweithlu a’r cynlluniau hyfforddi ar gyfer 2018/19 a 2019/20. 



· Oni ddatblygir y broses Adolygu Perfformiad a Datblygiad a’i pherthnasedd i’r staff fel y nodir uchod, ni fydd yn cyfrannu tuag at drawsnewid gweithlu fel y gobeithir.  Bydd hyn yn cael effaith negyddol ar allu’r heddlu i reoli dawn a dylanwadu ar berfformiad trwy ddatblygu.   









		Goblygiadau Adnoddau



		Cyllid – ariannu refeniw, buddsoddi cyfalaf, ariannu allanol, comisiynu, cyfleoedd cydweithio, ac ati.

		Ac eithrio 1 swydd a hysbysebir yr wythnos nesaf, mae pob swydd barhaol sydd wedi ei chyllido o fewn y strwythur Gwasanaethau Pobl yn llawn.



Mae’r lefel hon o adnoddau yn golygu bod angen i ni flaenoriaethu’r rhaglenni gwaith newydd sylweddol gan nad oes gennym y capasiti i ddatblygu’r meysydd hyn ar yr un pryd. Mae’r heddlu’n cydnabod y cyfyngiad hwn ac rydym yn cydweithio lle y bo hynny’n gwneud synnwyr. 



		Asedau – yr ystâd, cyfleusterau, TG, ac ati  



		Mae angen asedau ychwanegol i weithredu rhaglen Fframwaith Cymwysterau Addysg yr Heddlu. Mae’r gofynion hyn wedi cael eu hamlygu’n barod. 



		Staff – gwybodaeth a sgiliau, capasiti, gallu, hyfforddiant, ac ati  



		Mae gan ein staff y sgiliau, gwybodaeth a’r gallu i weithredu ein hamcanion ond mae cyfyngiadau o ran capasiti.



		Amser



		Gweler uchod fel y bo’n berthnasol.  







		Arweinyddiaeth



		Gweler uchod







		Partneriaid



		Mae peth o’r gwaith hwn yn cynnwys gweithio â phartneriaid, ond cwmpasir y trefniadau naill ai gan drefniadau gweithio cyfredol neu gynlluniau prosiect penodol ar gyfer mentrau newydd 









		Ystyriaethau effaith 

		



		Risg

		Ymdrinnir uchod â materion llywodraethu







		Cyfreithiol 

		Dim







		Cynllun yr Heddlu a Throseddu 





		Maes canlyniad allweddol, wrth galon darparu Gwasanaeth Plismona effeithiol 



		Galw

		

Dim pwyntiau ychwanegol i’w codi





		Llywodraethu



		Gweler uchod







		Cydraddoldeb



		Gweithio’n agos gyda gweithwyr cydraddoldeb ac amrywiaeth yr Heddlu ar gamau gweithredu cadarnhaol 



		Enw da – hyder a bodlonrwydd 



		Gweler uchod



		Amgylcheddol a  chynaladwyedd

		

Dim





		Cyfryngau, cyfathrebu ac ymgysylltu 



		Mae’r tîm cyfathrebu yn brysur yn lansio system Werthuso a phroses Tegwch yn y Gwaith newydd. 







Cymeradwyaeth Uwch Swyddog

Enw:	Steve Cadenne De Lannoy			Llofnod:	[image: cid:image003.jpg@01D11269.F1E77940]			

		Dyddiad y cyfarfod:

		6 Tachwedd 2018



		Awdur:

		Yr Arolygydd Stuart Bell

		



		Canlyniad (ticiwch y canlyniad yr ydych yn adrodd amdano)

		



		Hyder y cyhoedd

		



		Bodlonrwydd dioddefwyr

		Gradd





		Iechyd a Lles sefydliadol

		



		AHGTAEM

		



		Swyddfa Ymddygiad yr Heddlu

		







Annigonol		Angen gwella			   Da		          	Ardderchog



		Beth sy’n gweithio’n dda? Sut fyddwn ni’n adeiladu ar hyn?





		Mae gan yr heddlu arferion mewn grym ar gyfer ymdrin â’r gwahanol fathau o waith sy’n gysylltiedig ag AHGTAEM: paratoi ar gyfer arolygiadau; ymateb i gyhoeddiadau/ceisiadau AHGTAEM, llywodraethu AHGTAEM ac ati. 



Fel rhan o’r broses PEEL flynyddol, mae AHGTAEM yn archwilio pob heddlu yng Nghymru a Lloegr mewn perthynas â’u Harweinyddiaeth, Cyfreithlondeb, Effeithiolrwydd ac Effeithlonrwydd. 



Mae pob maes, heblaw Arweinyddiaeth, yn destun dyfarniadau graddedig. Mae heddluoedd yn derbyn un o bedwar gradd: Annigonol, Angen Gwella, Da neu Ardderchog. 



Yn 2017, derbyniodd yr heddlu’r graddau canlynol:



Effeithlonrwydd	Da

Effeithiolrwydd		Angen Gwella

Cyfreithlondeb		Da



Mae’r graddau Effeithlonrwydd a Chyfreithlondeb yn cynrychioli’r graddau ‘Da’ cyntaf rydyn ni wedi derbyn yn erbyn y categorïau hyn. Er ein bod wedi derbyn gradd ‘Angen Gwella’ ar gyfer Effeithiolrwydd, mae’r adroddiad yn nodi gwelliant amlwg ar adroddiad 2016 ac yn nodi’n glir bod y cyfeiriad teithio’n gadarnhaol. 



Mae llywodraethu AHGTAEM yn gweithio’n dda yn yr heddlu. Mae pob un o’n hargymhellion a’n meysydd ar gyfer gwella’n cael eu bwydo i mewn i fwrdd o fewn y strwythur llywodraethu newydd, lle maen nhw’n cael eu goruchwylio a’u dilyn ymlaen yn unol â hynny; mae diweddariadau’n cael eu bwydo i’r grŵp llywodraethu AHEM, lle mae meysydd ar gyfer gwella ac argymhellion yn cael eu cymeradwyo neu eu tasgio ar gyfer gwaith pellach.



Bydd y rhan fwyaf o’r argymhellion a’r meysydd ar gyfer gwella’n cael eu cipio ar gofrestr argymhellion AHGTAEM. Mae’r gofrestr ar gael i heddluoedd ei hadolygu, a disgwylir y bydd y gofrestr ar gael i’r cyhoedd ei darllen erbyn diwedd 2018.





		Beth sydd ddim yn gweithio’n dda? Sut fyddwn ni’n rheoli hyn?





		Gellir ystyried meysydd ar gyfer gwella ac argymhellion gan AHEM fel meysydd sydd ddim yn gweithio’n dda. Maen nhw’n cael eu cipio a’u datblygu o fewn y strwythur llywodraethu, gydag uwch arweinwyr yn cael eu pennu er mwyn sicrhau perchnogaeth a datblygiad. 



		Beth yw’n cyfleoedd?  Sut fyddwn ni’n manteisio arnynt?





		Meysydd sydd angen eu gwella – dyna’n union yw’r meysydd sydd angen eu gwella a enwyd eisoes. Mae pob un ohonynt yn cynrychioli cyfle am well perfformiad ar gyfer yr heddlu. Maen nhw’n cael eu blaenoriaethu a’u datblygu’n briodol. 



Ym mis Mai 2018, cyflwynodd yr heddlu ei Ddatganiad Rheoli’r Heddlu swyddogol cyntaf ar ôl cymryd rhan yng nghynllun peilot AHGTAEM yn 2017. 



Tynnodd y broses sylw at 14 cam gweithredu sydd angen eu datblygu fel mater o flaenoriaeth er mwyn paratoi’r heddlu’n well ar gyfer y dyfodol. Mae pob un o’r rhain wedi’u cipio mewn cynllun gyda chamau gweithredu unigol yn cael eu bwydo i mewn i’r grŵp llywodraethu mwyaf priodol ar gyfer perchnogaeth a datblygiad. 



Mae Datganiad Rheoli’r Heddlu’n cynrychioli cyfle i’r heddlu adeiladu’r gwaith dadansoddi galw i mewn i’r cylch cynllunio blynyddol er mwyn gwella parodrwydd ar gyfer y dyfodol. 



Cynhaliwyd sesiwn ôl-drafod ym mis Medi er mwyn cipio dysgu o’r broses a gwella parodrwydd cyn Datganiad Rheoli’r Heddlu 2019.



Y dyddiad cau ar gyfer Datganiad Rheoli nesaf yr Heddlu yw 31 Mai 2019. Mae gwaith yn digwydd er mwyn adeiladu ar Ddatganiad Rheoli’r Heddlu 2018 er mwyn sicrhau y defnyddir y broses fel cyfle i ddeall galw presennol a galw yn y dyfodol yn well, yn ogystal â’r adnoddau sydd ar gael er mwyn bodloni’r heriau hyn.





		Beth yw ein bygythiadau?  Sut fyddwn ni’n eu rheoli?





		PEEL



Mae proses PEEL AHGTAEM wedi newid ar gyfer 2018. Mewn blynyddoedd blaenorol, rhannwyd y drefn archwilio’n ddwy gyfran: roedd cyfran y gwanwyn yn canolbwyntio ar effeithlonrwydd a chyfreithlondeb, gyda chyfran yr hydref yn canolbwyntio ar effeithiolrwydd. 



O dan yr ymagwedd Asesiad PEEL Integredig newydd, bydd pob heddlu’n derbyn un archwiliad ehangach a fydd yn canolbwyntio ar holl feysydd PEEL. Bydd yr archwiliadau’n cael eu cynnal mewn tair cyfran: 



Cyfran 1:  3 Medi 2018 tan 14 Rhagfyr 2018

Cyfran 2:  14 Ionawr 2019 tan 12 Ebrill 2019

Cyfran 3:  29 Ebrill 2019 tan 19 Gorffennaf 2019



Roedd Dyfed-Powys yng nghyfran 1, gyda heddluoedd eraill Cymru yng nghyfran 2 (De Cymru) a 3 (Gogledd Cymru a Gwent). Cynhaliwyd ein harchwiliad ni o 22 Hydref tan 2 Tachwedd. 



Cynhaliodd yr heddlu’r ôl-drafodaeth strategol ar gyfer AEM Wendy Williams a thîm archwilio Dyfed-Powys ar 18 Hydref. Derbyniodd y cyflwyniad ymateb da gan AEM Williams ac Arweinydd Cyswllt yr Heddlu, Sarah Cooper.



Ar adeg ysgrifennu’r adroddiad hwn, roedd yr archwiliad yn parhau. Cynhaliodd Swyddog Cyswllt yr Heddlu, yr Arolygydd Stuart Bell, gyswllt â’r tîm drwy’r adeg er mwyn sicrhau bod yr holl wybodaeth ofynnol ar gael iddynt.  



Mae’r sesiwn ôl-drafod wedi’i threfnu ar gyfer 6 Tachwedd. Disgwylir yr adroddiadau terfynol – effeithlonrwydd, effeithlonrwydd, cyfreithlondeb ac arweinyddiaeth yn y flwyddyn newydd (mis Chwefror neu fis Mawrth). 



Gwrthderfysgaeth – CT4



CT4 yw pedwaredd gyfran, a chyfran olaf, y drefn archwilio gwrthderfysgaeth genedlaethol. Ymwelir â’r 43 heddlu, gan ganolbwyntio ar y strategaeth Atal. Yn benodol, gallu, cysondeb, cyfathrebu ac oblygiadau dyletswydd o ran Atal.



Bydd Heddlu Dyfed-Powys yn cael ei archwilio yn ystod yr wythnos yn cychwyn 21 Ionawr 2019. Mae paratoadau ar waith, dan arweiniad yr Adran Arbennig.  



Troseddau Seiberddibynnol



Bydd yr archwiliad hwn yn archwilio pa un ai a oes gan yr heddlu a’r Asiantaeth Troseddu Cenedlaethol strwythur sydd wedi’i chydlynu’n dda ac sydd â digon o adnoddau i ymdrin â bygythiadau troseddau seiberddibynnol, gyda gallu a chapasiti digonol i fynd i’r afael â’r troseddau hynny, a’r rhai sy’n eu cyflawni. 



Disgwylir i bob heddlu gwblhau datganiad data, ac yn amodol ar ganfyddiadau’r datganiad data hwn, bydd 11 heddlu’n cael eu harchwilio rhwng mis Ebrill a mis Mehefin 2019. Bydd y canlyniadau’n hysbysu adroddiad thematig cenedlaethol. 

 







		Goblygiadau o ran adnoddau



		Cyllid – cyllid refeniw, buddsoddi cyfalaf, cyllid allanol, comisiynu, cyfleoedd i gydweithio ac ati.

		Mae Tîm Arolygu ac Adolygu’r Heddlu’n cynnwys 1.75 aelod staff cyfwerth â llawn amser. Mae’r tîm yn cael ei arwain gan Arolygydd (1.0 cyfwerth â llawn amser) ac yn cael ei gefnogi gan aelod staff gweinyddol (0.75 cyfwerth â llawn amser).



		Asedau – ystadau, cyfleusterau, TG ac ati.

		Mae TAAH yn rhannu swyddfa ym mhencadlys yr Heddlu gyda’r Cyfarwyddwr Cydweithio ac Effeithlonrwydd Cynorthwyol a’i dîm. 



		Staff – gwybodaeth a sgiliau, capasiti, gallu, hyfforddiant ac ati.

		Er bod gan y TAAH y sgiliau a’r profiadau gofynnol, dylid rhoi ystyriaeth ddyledus i benodi olynydd i’r Arolygydd TAAH. Er nad oes dyddiad wedi’i osod ar gyfer ei ymadawiad o’r tîm, byddai’n fuddiol nodi olynydd cyn iddo symud, a byddai’n fanteisiol pe bai cyfnod trosglwyddo’n cael ei ganiatáu er mwyn sicrhau nad yw’r cynnydd a wnaed yn ystod y flwyddyn ddiwethaf yn cael ei danseilio.



		Amserlenni

		Darnau o waith allweddol yn y calendr yw:



Arolygiad blynyddol PEEL – yr Asesiad Peel Integredig y soniwyd amdano eisoes – a gynhelir yn ystod hydref 2018. Bydd hyn yn profi holl bileri’r broses: Effeithlonrwydd, Effeithiolrwydd, Cyfreithlondeb ac Arweinyddiaeth. 



Datganiadau Rheoli’r Heddlu: mae angen cyflwyno DRhH 2019 erbyn 31 Mai 2019. 



		Arweinyddiaeth

		Mae arweinyddiaeth yn thema allweddol o ddadansoddiad AHGTAEM o heddluoedd. Mae pob heddlu’n derbyn adroddiad blynyddol ar ei berfformiad o ran arweinyddiaeth. 



Mae adborth yn 2017 yn awgrymu ein bod ni wedi gwneud gwelliannau sylweddol ers arolygiad 2016.



Disgwylir y bydd AHGTAEM yn cydnabod y cyfeiriad teithio parhaus hwn ar gyfer 2018.



		Partneriaid



		Mae TAAH yn ymgysylltu ag AHGTAEM a heddluoedd eraill yn rheolaidd. Nid yw gwaith partner ehangach, er yn hollbwysig ar gyfer perfformiad yr heddlu, yn cael ei gynnal yn rheolaidd gan Dîm Archwilio ac Arolygu’r Heddlu. 







		Ystyriaethau effaith 

		



		Risg

		Mae perfformiad AHGTAEM yn destun craffu cyhoeddus, felly mae peryglon o ran enw da’n gysylltiedig mewn perthynas â pherfformiad yr heddlu.  



Ar ôl pob archwiliad, mae AHGTAEM yn cyhoeddi adroddiad a datganiad i’r wasg ategol, sy’n medru niweidio enw da'r heddlu os yw’n anffafriol.  



Mae rhywfaint o risg yn gysylltiedig â’r modd y mae’r heddlu’n datblygu meysydd sydd angen eu gwella. 



Mae angen eu datblygu’n effeithiol ac amserol er mwyn lliniaru unrhyw beryglon i’r heddlu ac unigolion. 



Mae TAAH a’r Grŵp Llywodraethu’n cydweithio er mwyn datblygu meysydd sydd angen eu gwella mewn modd cymesur; mae meysydd sydd angen eu gwella sy’n cyflwyno’r perygl mwyaf yn cael blaenoriaeth. 



Mae AHGTAEM wedi cyrraedd camau olaf o ran datblygu ei ‘gofrestr argymhellion’ - crynodeb o nifer yr argymhellion sy’n aros ar gyfer pob un o’r 43 heddlu yng Nghymru a Lloegr. Er bod yr heddlu mewn sefyllfa fregus cyn sefydlu TAAH, erbyn hyn, mae nifer yr argymhellion sy’n aros llawer is.



Mae pob Datganiad Rheoli’r Heddlu a gynhyrchwyd yn 2018 wedi bod yn destun cais rhyddid gwybodaeth. Disgwylir y bydd craffu cyhoeddus ar ddatganiad rheoli’r heddlu’n cynyddu. 





		Cyfreithiol 

		Mae gan AHGTAEM y pŵer i archwilio heddluoedd er mwyn sicrhau gwybodaeth, ond nid oes ganddynt bwerau i orchymyn newid. Argymhellion yw meysydd ar gyfer gwella ac achosion pryder, nid gorchmynion.  



Mae Prif Gwnstabliaid a Chomisiynwyr Heddlu a Throseddu’n derbyn cyfrifoldeb gan AHGTAEM i gymryd unrhyw gamau gweithredu sydd angen mewn perthynas â meysydd ar gyfer gwella ac achosion pryder.



Disgwylir i Gomisiynwyr Heddlu a Throseddu gyhoeddi eu sylwadau ar bob adroddiad AHGTAEM o fewn 56 diwrnod ar ôl ei gyhoeddi, a rhaid cynnwys esboniad o’r camau a fydd yn cael eu cymryd mewn ymateb i bob argymhelliad AHGTAEM neu esboniad pam nad oes camau gweithredu wedi eu cymryd, neu’n mynd i gael eu cymryd, yn hynny o beth.  



		Y Cynllun Heddlu a Throseddu



		Mae gweithgarwch AHGTAEM a’r gwaith a gyflawnir gan Dîm Archwilio ac Arolygu'r Heddlu’n berthnasol ar gyfer y pedwar blaenoriaeth o fewn y Cynllun Heddlu a Throseddu.



		Galw

		Fel yr amlinellir uchod, bydd llunio Datganiad Rheoli’r Heddlu’n cynorthwyo dealltwriaeth yr heddlu o alw. 







		Llywodraethu



		Mae’r Grŵp Llywodraethu AHGTAEM yn cael ei gadeirio gan y Dirprwy Brif Gwnstabl Davies. 





		Cydraddoldeb



		



		Enw da – hyder a bodlonrwydd



		



		Amgylcheddol a Chynaliadwyedd

		







		Y cyfryngau, cyfathrebu ac ymgysylltu

		Mae datganiadau i’r wasg yn cael eu trefnu yn dilyn cyhoeddi pob adroddiad AHGTAEM sy’n berthnasol i’r heddlu.







Cymeradwyaeth Uwch Swyddog 

Enw:						Llofnod:					Dyddiad:

		Dyddiad y cyfarfod:

		6 Tachwedd 2018



		Awdur:

		Y Ditectif Uwch-arolygydd David Guiney

		



		Canlyniad (ticiwch y canlyniad yr ydych yn adrodd amdano)

		



		Hyder y cyhoedd

		



		Bodlonrwydd dioddefwyr

		Gradd





		Iechyd a Lles sefydliadol

		



		AHEM

		



		Swyddfa Ymddygiad yr Heddlu

		







Annigonol		Angen gwella			   Da		          	Ardderchog



		Beth sy’n gweithio’n dda? Sut fyddwn ni’n adeiladu ar hyn?





		

Beth sy’n gweithio’n dda?



Perfformiad Cwynion - Amseroldeb



Braf yw darllen y ffigurau perfformiad diwethaf gan Swyddfa Annibynnol Ymddygiad yr Heddlu ar gyfer Ch1 (Ebr – Meh 2018). Isod, ceir rhai o’r prif uchafbwyntiau:



· Erbyn hyn, canran yr achosion cwyn a gofnodwyd o fewn 10 diwrnod gwaith yw 98%. Mae’n sylweddol uwch na’r canlyniad cenedlaethol o 92%, ac yn uwch na chyfartaledd yr heddluoedd mwyaf tebyg, sef 94%. Hefyd, mae’n uwch na’r un cyfnod y llynedd (94%).



· Ar gyfartaledd, mae’n cymryd 58 diwrnod i ddod â honiadau i ben drwy ddatrysiad lleol. Mae hyn yn well o lawer na’r cyfartaledd cenedlaethol o 67 diwrnod, a chyfartaledd yr heddluoedd mwyaf tebyg, sef 72 diwrnod. Hefyd, mae’n well na’r un cyfnod y llynedd (97 diwrnod).



· Ar gyfartaledd, mae’n cymryd 95 diwrnod i ddod â honiadau i ben drwy ymchwiliad lleol. Mae hyn yn well o lawer na’r cyfartaledd cenedlaethol o 151 diwrnod, a chyfartaledd yr heddluoedd mwyaf tebyg, sef 185 diwrnod. Hefyd, mae’n well na’r un cyfnod y llynedd (218 diwrnod). 



Gan hynny, yn amlwg, mae’r Adran wedi gwneud cynnydd sylweddol mewn perthynas ag amseroldeb cyffredinol a dyma ganlyniad gwelliannau sylweddol o ran trin cwynion yn ystod y blynyddoedd diwethaf, megis: 

· Strwythur adrannol mwy effeithiol (cafodd yr adran ei hailstrwythuro’n sylweddol yn 2014)

· Cyflwyno gwell arferion gweinyddol (gan gynnwys symud i system ddi-bapur)

· Cysondeb o ran y swyddogaeth benderfynu 

· Cyflwyno fframwaith monitro perfformiad 

· Cyflwyno rhaglen hyfforddi dreigl ar gyfer Rhingylliaid ac Arolygwyr sy’n ymdrin â chwynion

· Datblygu perthnasau gwaith ardderchog rhwng yr Adran a’i phwyntiau cyswllt sengl URS. 



Bu amseroldeb ymchwiliadau lleol yn fan gwan ar gyfer yr Adran erioed, gyda pherfformiad yn y maes hwn yn gweld yr Heddlu’n gyson ymysg yr heddluoedd sy’n perfformio waethaf yn y DU. Mae’n werth nodi bod perfformiad mewn perthynas ag amseroldeb ymchwiliadau lleol ar gyfer Ch1 yn dangos bod Dyfed-Powys yn yr 8fed safle o 44 Heddlu o ran yr heddluoedd sy’n perfformio orau. Nid yw’r heddlu erioed wedi perfformio cystal mewn perthynas ag amseroldeb, felly mae hyn yn hynod gadarnhaol ac yn adlewyrchiad o lefel ymdrech yr Adran o ran gwella trin cwynion mewn blynyddoedd diweddar.  







Sut fyddwn ni’n adeiladu ar hyn?



Un o’r problemau allweddol mae’r Adran wedi wynebu mewn perthynas ag amseroldeb yw’r cynnydd yn nifer yr ‘achosion etifeddiaeth’ sydd wedi llurgunio perfformiad cyffredinol yr adran. Mae nifer o achosion etifeddiaeth wedi’u cwblhau yn ddiweddar, ac o ganlyniad, disgwylir cwymp yn y perfformiad uchod yn y dyfodol. Y rheswm am hyn yw bod ystadegyn yn cael ei ychwanegu wedyn i’r cyfanswm terfynol pan mae achos yn cael ei gwblhau sydd ag effaith negyddol byrdymor ar ein ffigurau perfformiad. Yn amlwg, does dim ffordd o gwmpas hyn oherwydd bydd bob amser canran o ymchwiliadau cwyn sydd o reidrwydd yn dioddef oedi oherwydd materion subjudice, a bydd cwblhau’r achosion hyn yn derfynol (yn y tymor byr) yn effeithio’n negyddol ar ddata perfformiad amseroldeb. 



Fodd bynnag, un ffordd y byddwn yn adeiladu ar y perfformiad ardderchog a nodir uchod fydd cynhyrchu adroddiad crynodeb rheolaidd i SCHTh sy’n nodi achosion datrysiad lleol ac ymchwiliad lleol sy’n syrthio tu allan i gwmpas yr hyn a ystyrir yn amrediad normal neu dderbyniol ar gyfer amseroldeb trin cwynion – h.y. – dros 90 diwrnod ar gyfer achosion datrysiad lleol a dros 155 diwrnod ar gyfer achosion ymchwiliad lleol. Bydd hyn yn hwyluso craffu mwy ystyrlon gan SCCH er mwyn sicrhau y bydd achosion datrysiad lleol ac achosion ymchwiliad lleol sy’n mynd dros y terfynau amser uchod ac sydd ddim yn cael eu cyfyngu gan faterion subjudice yn cael eu trin mor gyflym â phosibl.  







		Beth sydd ddim yn gweithio’n dda? Sut fyddwn ni’n rheoli hyn?





		Beth sydd ddim yn gweithio’n dda? 



1) Fetio –



Mae dal ôl-groniad o wiriadau ar gyfer mynd i’r afael â chanran y gweithlu sydd heb statws fetio diweddar, sydd felly’n anghydffurfio â safonau cenedlaethol. 



Ar adeg y diweddariad BAH diwethaf ym mis Gorffennaf, roedd yr Uned Fetio’n cynnwys 3.5 cyfwerth â llawn amser. Roedd 2.0 cyfwerth â llawn amser yn ymwneud â swyddi parhaol, tra bod yr 1.0 cyfwerth â llawn amser a’r 0.5 cyfwerth â llawn amser sy’n weddill yn swyddi dros dro sy’n dod i ben ddiwedd Medi 2018 a mis Mawrth 2019 yn ôl eu trefn.  



Ers mis Gorffennaf 2018, mae dau aelod staff (sy’n cynnwys 1.5. cyfwerth â llawn amser) wedi gadael y sefydliad, sydd wedi lleihau’r Uned Fetio i’w lefelau staffio parhaol gwreiddiol o 2.0 cyfwerth â llawn amser. Oherwydd pwysau ariannol parhaus, nid yw’r sefydliad mewn sefyllfa ar hyn o bryd i estyn y swydd dros dro 1.0 cyfwerth â llawn amser a gollwyd y tu hwnt i fis Medi 2018. Er nad yw’r cyllid ar gyfer y swydd dros dro 0.5. cyfwerth â llawn amser yn dod i ben tan fis Mawrth 2019, mae’n arbennig o heriol llenwi swydd dros dro 0.5 a fydd yn dod i ben ymhen 5 mis.



Sut fyddwn ni’n rheoli hyn?



Er mwyn sicrhau bod yr Heddlu dal yn gwneud camau penderfynol tuag at gael gwared ar yr ôl-groniad fetio, nododd Uwch Dîm Rheoli’r Adran Safonau Proffesiynol ddau swyddog ar ddyletswyddau cyfyngedig a ddechreuodd weithio i’r Uned Fetio ar y 9fed o Orffennaf a’r 8fed o Awst yn ôl eu trefn. Yn anffodus, mae un o’r swyddogion hyn yn gadael y sefydliad ar y 10fed o Ionawr 2019 o dan y Cynllun Gadael Gwirfoddol.  



Mae’r ffigurau ôl-groniad fetio diweddaraf yn galonogol o ran y ffaith bod yr Uned Fetio wedi cynnal cynnydd graddol o ran lleihau nifer y swyddogion ac aelodau staff sydd heb eu fetio er waethaf troeon anffodus diweddar o ran lefelau staffio.



Mae’r ffigurau cyfredol (a gyfrifwyd ar yr 17eg o Hydref) fel a ganlyn -   



5 SCCH heb eu fetio = 3.31%

73 Aelod o Staff yr Heddlu heb eu fetio = 10.25%

231 Swyddog Heddlu heb eu fetio =19.67%



Cyfanswm yr aelodau staff heb eu fetio = 309 sydd gyfystyr â 15.16% - perfformiad ardderchog o ystyried yr heriau staffio a’r galwadau cystadleuol a brofir gan yr Uned Fetio. 



Ar adeg ysgrifennu’r adroddiad hwn, mae Uwch Dîm Rheoli’r Adran Safonau Proffesiynol wrthi’n ceisio staff / swyddogion addas sydd ar ddyletswyddau cyfyngedig i ychwanegu at lefelau staffio cyfredol yr Uned Fetio gyda golwg ar gynnal y momentwm cadarnhaol tuag at gael gwared ar yr ôl-groniad fetio erbyn diwedd 2018.



Beth sydd ddim yn gweithio’n dda? 



2) Profi am Gyffuriau Ar Hap yn Rhagweithiol –



Fel y nodwyd yn niweddariad Bwrdd Atebolrwydd yr Heddlu (BAH) ym mis Gorffennaf, nid oes profion cyffuriau rhagweithiol ar hap wedi digwydd yn HDP ers cryn amser. 



Sut fyddwn ni’n rheoli hyn?



Cadarnhawyd Polisi Camddefnyddio Sylweddau (Cyffuriau ac Alcohol) yr Heddlu yn ffurfiol gan y Grŵp Prif Swyddogion ym mis Gorffennaf a’i osod ar fewnrwyd yr heddlu o dan ‘Polisïau’r Heddlu’. Rhannwyd bwletin ar y fewnrwyd mewn perthynas â chyhoeddi’r polisi a’r amgylchiadau o dan ba rai y gall swyddogion a staff yr heddlu gael eu profi. Ymgynghorodd yr Adran Safonau Proffesiynol (ASP) â’r cymdeithasau staff er mwyn codi ymwybyddiaeth o’r ffaith bod y polisi hwn ar fin cael ei weithredu. Mae’r Adran Gwasanaethau Pobl wrthi’n adolygu cytundebau staff yr Heddlu er mwyn cynnwys profi cyffuriau ar gyfer y rolau hynny, fel y cytunwyd gan Unsain. Yn y diweddariad BAH diwethaf, cyfeiriwyd at y ffaith bod yr ASP wedi cymryd rhan mewn ymarfer profi am gyffuriau ar y cyd â De Cymru a Gwent mewn perthynas â staff rhanbarthol.   



Ers y diweddariad BAH diwethaf, mae’r Uned Wrthlygredd wedi ymgymryd â phrofion cyffuriau rheolaidd ar hap ym Mhencadlys yr Heddlu ym mis Medi, gyda chanlyniad negyddol. Cynhaliwyd ail rownd o brofion cyffuriau ar hap yn Aberystwyth ar yr 17eg o Hydref - disgwylir y canlyniadau. Mae profion cyffuriau ar hap pellach wedi’u trefnu cyn diwedd y flwyddyn.  





		Beth yw ein cyfleoedd?  Sut fyddwn ni’n manteisio arnynt?





		Beth yw ein cyfleoedd?  Sut fyddwn ni’n manteisio arnynt?



1) Y Swyddfa Gwasanaeth Cyhoeddus 



Cyfeiriodd y diweddariad BAH diwethaf at nifer o welliannau a wnaed i’r Swyddfa Gwasanaeth Cyhoeddus a’i phrosesau adfer gwasanaeth er mwyn cynyddu effeithiolrwydd ac effeithlonrwydd. 



Hefyd, nododd diweddariad BAH mis Gorffennaf adolygiad ffurfiol o’r Swyddfa Gwasanaeth Cyhoeddus er mwyn sicrhau bod ei phrosesau a’i strwythur staffio o fewn yr ASP yn uchafu’r potensial ar gyfer adfer gwasanaeth effeithiol o ran anfodlonrwydd lefel is. Mae’r adolygiad hwn newydd ei gwblhau, ac mae’r Dirprwy Brif Gwnstabl Davies yn fodlon â’r cyfeiriad teithio a’r cynigion o fewn yr adroddiad esboniadol. 



Yn ystod yr wythnosau i ddod, bydd yr ASP yn ymgysylltu â SCHTh ac yn rhoi gwybodaeth iddynt am argymhellion a chanfyddiadau’r adolygiad. 



  



2) Datblygiad Staff 



Yn niweddariad BAH mis Gorffennaf, cyfeiriwyd at yr ASP yn rhoi nifer o gyflwyniadau mewn amryw o gyrsiau, gan gynnwys ‘dechreuwyr newydd’, Cyrsiau Rhingylliaid ac Arolygwyr, trosglwyddedigion a chyrsiau gloywi ar gyfer swyddogion dalfa, gan alluogi’r adran i chwarae rôl fwy ataliol drwy godi ymwybyddiaeth o’r safonau a ddisgwylir a rhaeadru dysgu sefydliadol. Bydd hyn yn parhau yn ystod y misoedd i ddod, gyda staff o’r ASP yn rhoi sawl cyflwyniad ar Gamddefnyddio Statws Er Budd Rhywiol i staff URS ar ddiwrnodau hyfforddi penodedig.  



Mae’r ASP hefyd yn trefnu wythnos hyfforddi wedi’i theilwra ar gyfer staff Safonau Proffesiynol ar draws y rhanbarth. Ar hyn o bryd, mae’r wythnos wedi’i hamserlennu i ddigwydd yn gynnar ym mis Rhagfyr. Bydd yr wythnos hyfforddi hon yn ymdrin ag amrediad eang o bynciau ASP, gan gynnwys ‘Marwolaethau ac Anafiadau Difrifol yn dilyn Cyswllt â’r Heddlu’, ‘Rheolaeth yn Dilyn Digwyddiad’, trosolwg o’r newidiadau allweddol i Reoliadau’r Heddlu a chyflwyniad diwrnod o hyd gan Mr John Beggs CF sy’n cynnwys ‘Deg Cyngor Doeth ar gyfer Staff ASP’. Estynnir gwahoddiadau i’n cydweithwyr ASP ledled Cymru, a Swyddfa Annibynnol Ymddygiad yr Heddlu. Ar wahân i’r manteision amlwg o ran buddsoddi mewn datblygiad staff ac anelu am wella parhaus, bydd y cwrs hwn yn cynnig cyfle ardderchog i staff ASP o bob cwr o Gymru rwydweithio a ‘chymharu nodiadau’ yng nghyd-destun ‘heriau dyddiol’ a bygythiadau newydd sy’n dod i’r amlwg. 







		Beth yw ein bygythiadau?  Sut fyddwn ni’n eu rheoli?





		

Beth yw ein bygythiadau?  Sut fyddwn ni’n eu rheoli?



1) Ôl-groniad Fetio



Fel y soniwyd yn gynharach, mae un o’r bygythiadau cyfredol mwyaf sylweddol i’r Adran Safonau Proffesiynol yn ymwneud â’r ôl-groniad fetio. Nodwyd ymateb parhaus yr Heddlu tuag at reoli’r bygythiad hwn yn gynharach yn yr adroddiad. 



Bygythiad posibl arall yw’r diffyg gallu Uned Wrthlygredd presennol i ymchwilio i gudd-wybodaeth gychwynnol yn rhagweithiol a’i datblygu’n amserol. Yn seiliedig ar Archwiliad AHEM o’r Uned Wrthlygredd ym mis Gorffennaf, gall hyn gael ei gynnwys fel argymhelliad neu faes ar gyfer gwella yn eu hadroddiad terfynol. 



2) Capasiti o fewn yr Uned Fetio a’r Uned Wrthlygredd 



Tynnwyd sylw at y materion capasiti parhaus yn yr Uned Fetio a’r Uned Wrthlygredd yng nghyflwyniad diweddaraf yr ASP i’r Adran Gyllid a fydd yn hysbysu penderfyniadau’r Heddlu o gwmpas blaenoriaethau allweddol lefel uwch ar gyfer buddsoddi mewn adnoddau a / neu ail-lunio dros y flwyddyn nesaf, y tair blynedd nesaf a’r bum mlynedd nesaf. 













		Goblygiadau o ran Adnoddau



		Cyllid – cyllid refeniw, buddsoddi cyfalaf, cyllid allanol, comisiynu, cyfleoedd i gydweithio ac ati.

		

Fel y nodwyd uchod, mae achosion busnes yn cael eu hystyried ar gyfer cynyddu lefelau staffio yn yr Uned Wrthlygredd a’r Uned Fetio. 







		Asedau – ystadau, cyfleusterau, TG ac ati.

		



		Staff – gwybodaeth a sgiliau, capasiti, gallu, hyfforddiant ac ati.

		Bydd yr Wythnos Hyfforddi ASP Ranbarthol sydd ar fin cael ei chynnal yn gam at fynd i’r afael â’r pryderon hyn. 



		Amserlenni

		







		Arweinyddiaeth

		Fel y soniwyd yn gynharach, mae’r ASP dal yn cynnig amrediad o gyflwyniadau mewn cyrsiau amrywiol. 



Ar hyn o bryd, mae’r Ditectif Uwch-arolygydd Guiney a’r Swyddog Cwynion a Chamymddwyn James Lewis yn gyfrifol am yr ‘O’ yng nghynllun Calon, sy’n ymdrin â ‘Gweithredu â Thegwch, Gwerthoedd a Ffydd’.



		Partneriaid



		Ymgysylltu ag amryw o bartneriaid er mwyn cynyddu ymwybyddiaeth am Gamddefnyddio Awdurdod Er Budd Rhywiol fel rhan o Ymgyrch Mars. 







		Ystyriaethau Effaith

		



		Risg

		





		Cyfreithiol

		







		Y Cynllun Heddlu a Throseddu



		Blaenoriaeth 4 – ymgysylltu â chymunedau

Darparu ymateb proffesiynol wrth ymdrin â chwynion



		Galw

		







		Llywodraethu



		







		Cydraddoldeb



		



		Enw da – hyder a bodlonrwydd



		



		Amgylcheddol a Chynaliadwyedd

		







		Y cyfryngau, cyfathrebu ac ymgysylltu

		









Enw:		Ditectif Uwch-arolygydd Dave Guiney

